
PAGLALARAWAN 

Ang General Relief (GR) ay tumutulong sa maralitang may sapat na gulang na hindi karapat-dapat para sa 
Estado o pederal na tulong. Ang pangkaraniwang kaso sa GR ay binubuo ng isang tao, na namumuhay ng nag-
iisa, na walang kita o mapagkukunan. Ang pinakamataas na buwanang tulong sa GR ay $221. 

Sa Enero 2014, sa pagpapatupad ng Batas ng Abot-kayang Pangangalaga [Affordable Care Act (ACA)] 
karamihan sa mga aplikante/kalahok sa GR ay karapat-dapat para sa mga benepisyong Medi-Cal at 
magkakaroon ng planong pinamahalaang pangangalaga sa kalusugan. Dahil dito, ang mga aplikante/kalahok 
ay maaari na ngayong makatanggap ng patuloy na serbisyong medikal sa pamamagitan ng kanilang mga 
itinalagang tagabigay ng medikal. Ang mga indibidwal na may nakabinbing Medi-Cal o walang nakatalagang 
doktor ay isinangguni sa mga Pederal na Kwalipikadong Sentro ng Kalusugan [Federally Qualified Health 
Center (FQHC)] para sa mga serbisyong pagtatasa.  Ang mga serbisyong pagtatasa ay maaari para sa mga 
taong ito sa pamamagitan ng isang walang-pinansiyal na kasunduan.      

MGA KINAKAILANGAN SA PAGIGING KARAPAT-DAPAT 

Upang maging karapat-dapat para sa GR, ang isang indibidwal ay dapat na residente ng County ng Los 
Angeles. Ang mga di-maralita tagapangalaga na panandaliang natigil sa Programa ng CalWORKs ay karapat-
dapat din, kung ang mga sumusunod na kinakailangan sa pagiging karapat-dapat sa GR ay matutugunan: 

• Ang buwanang netong kita ay mas mababa kaysa sa pinakamataas na tulong sa GR na $221 para sa isang
tao.

• Ang personal na ari-arian ay may pinagsamang halaga na $500 o o mas mababa sa bawat may sapat na
gulang.

• Ang sasakyang may motor ay nagkakahalaga ng $4,500 o mas mababa.  Isa lamang sasakyan ang
maaaring mapanatili.

• Ang perang hawak o nasa akawnt sa bangko ay nagkakahalaga ng $50 o mas mababa sa pag-aaplay, o
$1,500 o mas mababa pagkatapos ng pag-apruba; at

• Ang Tunay na Ari-arian (bahay) ay may tinasang halaga na $34,000 o mas mababa at pipirma ng isang
prenda, na nagpapahintulot sa County upang mabawi ang mga natanggap sa GR sa ilalim ng ilang mga
pangyayari.

Mga Hindi Karapat-dapat 

Ang isang indibidwal ay hindi karapat-dapat sa GR kung siya: 

• Ay nahatulan ng isang mabigat na kasalanan na may kaugnayan sa droga pagkatapos ng 12/31/97, at
isang hindi tinulungan miyembro ng CalWORKs.

• Ay lumalabag sa probasyon o parol.
• Ay tumatakas upang maiwasan ang pag-uusig o pagkapiit/pagkakulong pagkatapos mahatulan ng isang

mabigat na kasalanan.

KINAKAILANGAN SA MAAGANG PAGSASALA SA PAGGAMIT NG DROGA 

 
Kumukumpleto ang mga indibidwal ng isang palatanungan para sa maagang pagsasala sa panahon ng pag-
aaplay para sa mga potensyal na paggamit ng droga. Kung natukoy na mayroong problema sa paggamit ng 
droga, dapat dumalo ang mga indibidwal sa isang programa ng paggamot na naaprubahan ng County bilang 
isang kondisyon ng pagiging karapat-dapat para sa GR.  

 
MGA SERBISYONG MAGAGAMIT: 

 
Tulong sa Kagipitan 
Kung karapat-dapat sa GR, ang mga sumusunod na tulong ay maaaring magamit habang naghihintay ng GR:  
 
• Tulong upang Pigilan ang Pagpapalayas; 
• Tulong upang Pigilan ang Pagputol ng Utilidad o Ipanumbalik ang mga Utilidad; 
• Tulong sa Unang Sweldo; 
• Mga Botser sa Pagkain at Pabahay; 
• Transportasyon upang humanap ng trabaho/mapanatili ang mga tipanang pangmedikal, atbp; at 
• Pinadaling CalFresh.  Humigit-kumulang sa 90% ng mga kalahok sa GR ay makakatanggap din ng mga 

benepisyong CalFresh. 
 

Mga Espesyal na Pangangailangan 
Ang mga indibidwal ay maaaring makatanggap ng: 
 
• Isang pataan sa transportasyon upang humanap ng trabaho; 
• Isang pataan sa espesyal/nakakagaling na diyeta na pinatunayan ng doktor; at 
• Isang pataan para sa mga kagamitang kailangan upang magsimula ng isang bagong trabaho. 
 

KARAGDAGANG KITANG PANSEGURO (SUPPLEMENTAL SECURITY INCOME) AT 
PROGRAMA NG TULONG SA MEDI-CAL 
 
Ang mga Manggagawang Panlipunan ay nagbibigay ng pagtataguyod upang makatulong sa mga indibidwal na 
may pisikal/pangkaisipang kapansanan para mag-aplay para sa Karagdagang Kitang Panseguro [Supplemental 
Security Income (SSI)], kumuha ng maagang pag-apruba sa SSI, at maging malaya.  Kung naaprubahan para 
sa SSI, ang pinakamataas na buwanang tulong ay $877.40 kumpara sa buwang tulong sa GR na $221.  Bilang 
karagdagan, ang mga tagatanggap ng SSI ay makakatanggap ng buong-saklaw ng Medi-Cal. 

 
PAGTATASA SA PISIKAL NA KALUSUGAN PARA SA MGA APLIKANTE/KALAHOK SA 
GENERAL RELIEF 
 
Bilang isang kondisyon ng pagiging karapat-dapat para sa GR, ang mga indibidwal ay kinakailangang lumahok 
sa mga gawain na may kaugnayan sa trabaho na inaalok ng Programa ng Pagkakataong Magtrabaho sa GR 
[GR Opportunities to Work (GROW)]. Ang mga gawaing ito ay nakatuon upang makatulong sa mga indibidwal 
na makakuha o mapanatili ang pagtatrabaho, maliban kung ang indibidwal ay nagbubunyag ng sarili na may 
pisikal na kalagayan na pumipigil sa tao na magtrabaho sa pinakamababang kapasidad. 

Kapag ang isang indibidwal ay nagbunyag na siya ay hindi makatrabaho/hindi kayang magtrabaho, ang 
Manggagawang Tagahirang na namamahala ng kaso ay isinasangguni ang mga indibidwal para sa isang pisikal 
na eksaminasyon sa kanilang mga itinalagang tagabigay ng medikal. Ang Kagawaran ng Pampublikong 
Serbisyong Panlipunan (DPSS) ay ginagamit ang Pagtatasa para sa General Relief, pormularyong ABP 1676-1 
upang ipatala sa manggagamot ang mga kondisyong pangmedikal ng indibidwal. Batay sa impormasyong ito, 
ang mga indibidwal ay natuklasang Madaling Makahanap ng Trabaho/magagawang magtrabaho ng mayroon o 
walang mga paghihigpit; Pansamantala o Permanenteng Hindi Kayang Magtrabaho. Ang mga kasong hawak ng 
GR ay kinabibilangan ng mga sumusunod na klasipikasyon sa katayuan sa kakayahan upang makakuha ng 
trabaho: 
 

Madaling Makahanap ng Trabaho (Employable) 
Ang mga indibidwal na itinuring na “Madaling Makahanap ng Trabaho” ay maaaring makatanggap ng GR para 
sa siyam na buwan sa anumang 12-buwang tagal ng panahon, sa kondisyong patuloy silang sumunod sa mga 
kinakailangan sa Programa ng GROW. Ang mga indibidwal na may ilang mga limitasyon/mga paghihigpit sa uri 
ng trabahong maaari nilang gawin ay isinasaalang-alang din bilang madaling makahanap ng trabaho. 
Gayunpaman, ang paglahok sa GROW ay limitado sa mga limitasyon sa paggalaw/mga paghihigpit na tinukoy 
ng mga tagabigay ng medikal. 
 

Hindi Kayang Magtrabaho (Unemployable)  
Ang pagiging karapat-dapat sa GR para sa mga indibidwal na di-magagawang magtrabaho ay hindi limitado sa 
oras, at hindi rin sila kinakailangang lumahok sa GROW.  Ang mga indibidwal na may malubhang kapansanan 
ay dapat mag-aplay para sa SSI at dapat isangguni sa isang Tagapagtaguyod ng SSI para matulungan.  
  

Pinamamahalaang Hindi Kayang Magtrabaho (Administratively Unemployable)  
Ang mga indibidwal na hindi kayang makapagtrabaho dahil sa mga pangyayari na bukod sa isip o pisikal na 
kapansanan, ay maaaring itinalaga bilang AU. Halimbawa, ang paghirang bilang AU ay maaaring italaga dahil 
sa isang indibidwal na nagbibigay ng buong panahong pangangalaga sa isang walang lakas na miyembro ng 
pamilya, buntis, o 65 taong gulang o mas matanda. Ang pagiging karapat-dapat sa GR ay hindi limitado sa oras 
para sa mga AU, at hindi sila kinakailangang makilahok sa GROW. 

 
Mga Nagboluntaryong Hindi Kayang Magtrabaho (Unemployable Volunteer)  
Ang mga indibidwal na itinalagang hindi kayang magtrabaho ay maaaring magboluntaryo upang lumahok sa 
GROW.  Gayunpaman, ang pakikilahok sa GROW ay limitado ayon sa mga kapansanan o mga paghihigpit na 
natukoy ng tagabigay ng medikal. Ang pagiging karapat-dapat sa GR para sa mga indibidwal na natukoy na 
Mga Nagboluntaryong Hindi Kayang Magtrabaho ay hindi limitado sa oras, at walang mga parusa para sa mga 
taong hindi ipagpapatuloy ang paglahok sa GROW o hindi sumunod sa mga kinakailangan sa GROW.  
 

Nangangailangan ng Espesyal na Tulong (NSA) 
Ang mga indibidwal na may kapansanan sa kalusugan ng kaisipan ay itinalaga bilang NSA. Ang mga NSA ay 
binibigyan ng prayoridad sa paggamot sa tanggapan ng distrito at di-saklaw mula sa karamihan sa mga 
kinakailangan sa GR. Ang pagiging karapat-dapat sa GR para sa mga indibidwal na NSA ay hindi limitado sa 
oras, at hindi sila kinakailangang lumahok sa GROW. Ang pagsusuri ng kapansanan sa kalusugan ng kaisipan 
ay isinasagawa ng Kagawaran ng Kalusugang Pangkaisipan (Department of Mental Health) o ng kawani ng 
Serbisyong Pananggalang sa Matatanda (Adult Protective Services) na parehong matatagpuan sa distrito ng 
GR. Ang mga may potensyal na karapat-dapat sa SSI ay isinasangguni sa isang Tagapagtaguyod ng SSI para 
matulungan sa kanilang aplikasyon sa SSI. 

